
						維基文庫，自由的圖書館

					

					


					
					
					此页尚未校对




〈三陽圖志潮州府志書序　廢而有興。失而有復。古今理勢之必然也。然必待其時。與其人。而後可以有為。當可為之時而得能為之人。興復之。〉

〈實在於此乎。潮郡乘曰三陽圖志。圖則明而。易見。志則乆而不忘。郡之有此。其來尚矣。自宋歷元。其山川城郭。風王人物與夫社稷學校。錢糧户口〉

〈之類。靡不具載而無遺。其板藏於宣聖廟之萬卷樓。至正末毁于兵。太半雖存。已非完璧。民間所藏全本僅有一二。仕于此者徃徃徃索。取而去。其〉

〈書由是而廢。良可惜已。皇明奄有四海。文治煟興。潮入版籍。八年于兹。廣東僉憲趙公。巡歷至郡。以〉

〈興學校。詢土俗為先務。召在泮諸生首問郡志。知其廢失。慨然以興復為公内事。令邑長鮑與侃旁求博采。得其壞爛殘缺之餘。以足成之。間有文〉

〈義不屬。與其冗官不稽者。删而去之。鋟柈以永其傳。昔後漢鍾離意發夫子瓮得素書云後世修吾書董仲舒夫書之修。其時與人亦皆素定。今郡〉

〈志雖非孔氏通世之書。而一旦獲遇僉憲公興其廢而復其失。信非偶然。殆亦斯文之未喪歟。繼自今邦之人士。與守歡觀風者。得有所考。夫豈小〉

〈補之哉。洪武八年。歲在乙卯。十有二月壬子。三陽林仕猷序。三陽志潮州圖經序。　圖志以詔事周制也。後世因之。至宋而益詳。今著〉

〈在甲令。凡諸州圖經十年一上之職方氏以備參考。是則圖經之設。豈苟然哉。潮舊有圖經。兵火以來。散逸殆盡。厥今所載。不過叙其道理之逺近。〉

〈縣鎮鄉里之若干。有司徒以為文具而已。至若州邑廢置之由。户版登耗之數。風俗之所尚。王地之所宜。則漢然無所考。蓋一邦之闕典已。矧潮在〉

〈東廣。號稱佳郡。名公鉅儒。古今相望。流風遺迹。猶有存者。纂而識之。又烏可後。予郡事稍閒。因舉是以屬之教授王君中行。君一鄉之秀出者也。博〉

〈識洽聞。多所采摭。於是以其平日之所得於聞見者。益加搜訪。紬繹讅訂。述成一書。其文典。其事實。其地形則繪以圖。使覧者一開卷而盡得之。予〉

〈既鋟版郡齋。君謂不可以不序。予曰。夫書以紀事。事以傳信。自古文人紀事。多失之浮侈。相如賦上林。而引盧橘夏熟。楊雄賦甘泉。而陳玉樹青葱。〉

〈班固賦西都。而嘆以出比目。張衡賦西京。而述以游海。若考之果木則生非其壤。校之神物則出非其所。論者多詆訐其侈言。惟杜子美間關秦蜀〉

〈夔峽湘潭閒。凡所賦者。皆其風土事實。如烏蠻。白帝。黄牛。白馬。家家養烏鬼竹林清啼畫之類。不可槩舉。間有未達者。多輕改以便其說。後得其實。〉


〈乃知子美之不虛。故人謂之詩史。傳以不朽。君世為潮人。事皆有攷。書成而邦人無異辭。于知是書可以傳信矣。淳熈二年七月既望。朝散郎權知〉

